
 

 
 

 Мамлекеттик жарандык кызмат 
жана муниципалдык кызмат боюнча 
кеңештин 2017-жылдын 
3-мартындагы № 11 токтому менен 
БЕКИТИЛДИ 
 

 
 

Кыргыз Республикасынын мамлекеттик органынын 
статс-катчысынын жогорку администрациялык 

мамлекеттик кызмат ордуна 
КВАЛИФИКАЦИЯЛЫК  ТАЛАПТАР 

 
 

Ушул квалификациялык талаптар Кыргыз Республикасынын 
«Мамлекеттик жарандык кызмат жана муниципалдык кызмат жөнүндө» 
Мыйзамына, Кыргыз Республикасынын Өкмөтүнүн 2016-жылдын 29-
декабрындагы № 706 токтому менен бекитилген Мамлекеттик жарандык 
кызматтын жана муниципалдык кызматтын административдик кызмат 
орундарынын топторуна типтүү квалификациялык талаптарга ылайык 
иштелип чыкты. 

Кыргыз Республикасынын мамлекеттик органынын статс-катчысынын 
жогорку администрациялык мамлекеттик кызмат орду үчүн ушул 
квалификациялык талаптар кесиптик билимдин деңгээлине, мамлекеттик 
жана муниципалдык кызмат стажына же иш тажрыйбасына, кызматтык 
милдеттерди аткаруу үчүн керектүү кесиптик компетенцияларга карата 
белгиленет. 

Мамлекеттик органдын статс-катчысынын кызмат орду үчүн төмөнкү 
талаптар белгиленет: 

 
1) кесиптик билимдин деңгээли: 
 
- жогорку кесиптик билим (мамлекеттик/муниципалдык башкаруу, 

адам ресурстарын башкаруу тармагындагы билим артыкчылыкка ээ); 
 
2) иш стажы жана тажрыйбасы: 
 
- мамлекеттик жана/же муниципалдык кызматтарда башкы кызмат 

орундарында иштеген 5 жылдан кем эмес жыйынды стажы же иштин 
башка чөйрөлөрүндө 7 жылдан кем эмес жетекчилик иш тажрыйбасы, 
бирок бир эле убакта мамлекеттик жана/же муниципалдык кызматтардагы 
башкы кызмат орундарында 3 жылдан кем эмес иштеген жыйынды стажы; 

 
3) кесиптик компетенттүүлүгү: 
 
- төмөнкүлөрдү билүү: 



 

 
1. Жалпы мыйзамдарды: 
 
- Кыргыз Республикасынын Конституциясын; 
- Кыргыз Республикасынын «Кыргыз Республикасынын Өкмөтү 

жөнүндө» конституциялык Мыйзамын; 
- Кыргыз Республикасынын Эмгек кодексин; 
- Кыргыз Республикасынын Бюджеттик кодексин; 
 
Кыргыз Республикасынын мыйзамдарын: 
- «Мамлекеттик жарандык кызмат жана муниципалдык кызмат 

жөнүндө»; 
- «Саясий, атайын мамлекеттик жана муниципалдык саясий кызмат 

орундарын ээлеп турган адамдардын кирешелерин, чыгымдарын, 
милдеттенмелерин жана мүлкүн декларациялоо жөнүндө»; 

- «Кыргыз Республикасынын ченемдик укуктук актылары жөнүндө»; 
- «Жарандардын кайрылууларын кароо тартиби жөнүндө»; 
- «Эркектер менен аялдар үчүн бирдей укуктар менен бирдей 

мүмкүнчүлүктөрдүн мамлекеттик кепилдиктери жөнүндө»; 
- «Коррупцияга каршы аракеттенүү жөнүндө»; 
- «Административдик иштин негиздери жана административдик жол-

жоболор жөнүндө»; 
- «Кыргыз Республикасынын мамлекеттик тили жөнүндө»; 
- «Мамлекеттик сатып алуулар жөнүндө»; 
- «Кыргыз Республикасынын мамлекеттик органдарынын жана 

жергиликтүү өзалдынча башкаруу органдарынын карамагында турган 
маалыматтарга жетүү жөнүндө». 

- Кыргыз Республикасынын Президентинин 2017-жылдын 31-
январындагы № 17 «Кыргыз Республикасынын Мамлекеттик жана 
муниципалдык кызмат орундарынын реестрин бекитүү жөнүндө» 
Жарлыгын; 

- Кыргыз Республикасынын Өкмөтүнүн 2016-жылдын 29-
декабрындагы № 707 токтому менен бекитилген Кыргыз Республикасынын 
мамлекеттик органынын статс-катчысы жөнүндө жобону; 

- Кыргыз Республикасынын Өкмөтүнүн 2013-жылдын 10-июнундагы 
№ 341 токтому менен бекитилген Кыргыз Республикасынын Өкмөтүнүн 
Регламентин; 

- Кыргыз Республикасынын Өкмөтүнүн 2016-жылдын 29-
декабрындагы № 706 «Мамлекеттик жарандык кызматты жана 
муниципалдык кызматты уюштуруу маселелери жөнүндө» токтомун; 

- Кыргыз Республикасынын Өкмөтүнүн 2017-жылдын 1-мартындагы 
№ 131 «Кыргыз Республикасынын мамлекеттик жарандык 
кызматчыларынын жана муниципалдык кызматчыларынын ишин баалоо 
жана эмгек акы төлөө шарттары жөнүндө» токтомун; 



 

- Кыргыз Республикасынын Өкмөтүнүн 2012-жылдын 23-июлундагы 
№ 517 токтому менен бекитилген Кыргыз Республикасында иш кагаздарын 
жүргүзүү боюнча типтүү нускаманы; 

- Мамлекеттик жарандык кызмат жана муниципалдык кызмат боюнча 
кеңештин 2016-жылдын 19-августундагы № 43 токтому менен бекитилген 
Мамлекеттик жарандык кызматчылардын жана муниципалдык 
кызматчылардын Этика кодексин; 

- тийиштүү кызматтык милдеттерди аткарууга тиешеси бар 
мамилелерди жөнгө салган Кыргыз Республикасынын башка ченемдик 
укуктук актыларды. 

2. Кызматтык милдеттерин аткаруу үчүн зарыл болгон көлөмдө 
мамлекеттик жана расмий тилдерди билүү; 

- чет тилдерин (билгени абзел). 
3. Адам ресурстарын башкаруу тармагындагы менеджменттин 

негиздерин, финансылык менеджментти жана стратегиялык 
пландаштырууну билүү. 

 
Билгичтиги: 
 
- ишти стратегиялык пландаштыруу жана пайда болгон 

проблемаларды чечүүдө жаңы ыкмаларды колдонуу; 
- кураторлук түзүмдүк бөлүмчөлөрдүн ишин натыйжалуу башкаруу; 
- кыйын кырдаалдарда чечим кабыл алуу жана кабыл алынган 

чечимдер үчүн жоопкерчилик тартуу; 
- кызматкерлердин алдына так түзүлгөн милдеттерди коюу жана 

алардын ишине калыс баа берүү; 
- жамаатта жагымдуу социалдык-психологиялык климатты түзүү жана 

инсандардын ортолорунда баарлашуунун заманбап ыкмаларын колдонуу; 
- кызыкчылыктардын кагылышына алып келүүчү проблемалуу 

кырдаалдарды өз убагында көрө билүү жана чечүү; 
- чыр-чатактуу кырдаалдарды жөнгө салуу. 
 
Көндүмдөрү: 
- башкаруучулук менеджмент; 
- аналитикалык жана стратегиялык документтерди иштеп чыгуу; 
- башкаруучулук иш (пландаштыруу, уюштуруу, координациялоо, 

жүйөлөштүрүү жана контролдоо); 
- эл алдында сүйлөө, мамлекеттик жана расмий тилдерде ишкердик 

кат алышуу; 
- белгилүү чөйрөдөгү ишти талдоо жана божомолдоо, пайда болгон 

проблемаларды чечүүдө жаңы ыкмаларды колдонуу; 
- башкаруучулук чечимдерди ыкчам жүзөгө ашыруу жана 

стратегиялык чечимдерди аткаруунун, кабыл алынган чечимдердин 
натыйжаларына мониторинг жүргүзүүнүн, контролдоонун, талдоонун жана 
божомолдоонун сапаты үчүн жоопкерчилик тартуу; 



 

- иштиктүү баарлашуунун, кеңешмелерди, жолугушууларды 
өткөрүүнүн ыкмаларын билүү, 

- компьютердик жана уюштуруу техниканы, керектүү программалык 
продуктуларды колдоно билүү. 


